
MINUTI

Il-Minuti tal-Laqgħa Nru. 46 li saret fil-21 ta’ Marzu, 2007 ġew konfermati.

THE CHAIRMAN (Onor. Charles Mangion):  Insellmilkom sinjuri.  Peress li m’għandniex korrispondenza nistgħu ngħaddu mal-ewwel għall-item li għandna fuq l-aġenda llum u nitlob lill-Awditur Ġenerali u lill-uffiċjali min-naħa ta’ l-Awtorita’ dwar it-Trasport sabiex jingħaqdu magħna fuq il-mejda.

DISKUSSJONI IN KONNESSJONI MA’ L-ITTRA LI BAGĦAT L-ONOR. CHARLES BUHAGIAR LILL-PRESIDENT TAL-KUMITAT DWAR L-INFIQ LI SAR MILL-AWTORITA’ DWAR IT-TRASPORT FIL-BINI TA’ TOROQ PERMEZZ TAL-FONDI TAL-PROTOKOLL TALJAN (KONT.)
Is-Sur Joseph G. Galea, il-Perit Vincent Cassar, il-Perit Mario Ellul, il-Perit Robert Zerafa u s-Sur Francis Cassar ħadu posthom madwar il-mejda.

THE CHAIRMAN:  Mela biex nirrikapitulaw, fl-aħħar laqgħa - skond kif hemm ukoll fil-minuti - ġiet mitluba din l-informazzjoni:

It-tul tal-common service ducts u t-tul tad-duct roots li saru fil-lots kollha; id-data li fiha kellhom jiġu in effect id-dumping charges imħabbra mill-gvern, x’impatt kollhom fuq it-tender u x’effett eventwalment kellhom fuq il-variations; it-tul tal-culvert li sar f’pedestrian zones u t-tul tal-culvert li sar fit-triq; comparision bejn il-quotations li qed jingħataw bħalissa l-ADT għal culverts ta’ 1.8 metres depth u r-rati li bihom ingħataw it-tenders għall-istess culverts fil-każ tat-toroq li bnew permezz tal-protokoll Taljan; a costed bill of quantities per linear metre għall-culverts differenti f’lot 1, lot 2A u lot 3 u lista li tinkludi l-areas kollha ta' l-overruns.

Nitlob għalhekk lill-Perit Zerafa sabiex jekk jogħġbu jagħtina l-informazzjoni.

PERIT ROBERT ZERAFA (Project Manager, ADT):   Mr Chairman, nibda bit-tulijiet tas-service ducts. Fil-fatt f’idejja għandi kopja - li nista’ nippreżentaha lill-Kumitat – li fiha t-tulijiet tas-service ducts, stretch by stretch u n-naħa t’isfel hemm it-totali tal-common service duct under road alignment li jiġi dirett taħt it-triq u tal-common service ducts li qegħdin fuq il-footpaths b’mod u manjiera li qed jissostjenu kemm il-loads tal-footpath kif ukoll il-loads laterali min-naħa tat-triq li hija madwar erba’ kilometri; total ta’ 6,109 meters.  Li għamilt hawnhekk hu li naqqast is-6,109 metri mit-total tat-toroq, jiġifieri minn 17,000 metru, u ġie total ta’ madwar 11,000 metru tul ta’ triq fejn m’hemmx service ducts imma hemm is-servizzi stallati fil-bankina b’mod ta’ ducting, jiġifieri pajpijiet tal-PVC biex jgħaddu l-cables minn ġo fihom. 

THE CHAIRMAN:  L-Onor. Buhagiar.

ONOR. CHARLES BUHAGIAR:  Jekk niftakar tajjeb l-aħħar darba għedt ukoll li kien hemm xi każ fejn is-service ducts għaddew mit-toroq.

IL-PERIT ROBERT ZERAFA:  Iva, fil-każ tas-sewer, per eżempju, għadda mit-triq minħabba li l-wisa’ tal-bankina kienet tippermetti li jgħaddu six-way duct taħt xulxin u jkun hemm anke s-servizzi ta’ l-ilma jew xi cables ta’ l-Enemalta. Dan ma kienx jippermetti l-wisa’ tat-trinka tas-sewer li tgħaddi wkoll fil-bankina.  Per eżempju, f’Imdina Road, minn ħdejn is-St. Dorothy’s sal-junction ta’ Ħaż-Żebbuġ is-sewer għaddej taħt il-linja tat-triq. Ovvjament fejn kien hemm service road ġie mgħoddi fiha u r-raġuni hija biex meta jkun hemm bżonn ta’ maintenance, din issir hemmhekk.
ONOR.  CHARLES BUHAGIAR:  Jiġifieri fid-ducts għaddew is-servizzi kollha nkluż id-drenaġġ? 

IL-PERIT ROBERT ZERAFA:    Le, is-servizzi li huma fiżikament permissibbli jgħaddu minn ġos-service duct huma l-cables ta’ l-Enemalta, il-cables tal-Maltacom u tal-Melita Cable għax huma żgħar u anke pajpijiet ta’ l-ilma tas-60 millimetres li jkunu flessibbli.  Mill-bqija, pajpijiet ikbar minn hekk li jkunu ta’ natura riġida ma jgħaddux minn ġos-service duct. 

ONOR.  CHARLES BUHAGIAR:   Għamilt din id-domanda għaliex inti għedt li fil-każ ta’ Mdina Road id-drenaġġ għadda mis-service road.  Allura f’każijiet oħra, minn fejn għadda d-drenaġġ jekk mhux mis-service road u lanqas mis-service duct?   

IL-PERIT ROBERT ZERAFA:  Ħafna drabi ġie mgħoddi fit-triq.   

ONOR.  CHARLES BUHAGIAR:   U kien hemm drabi meta għaddew servizzi oħra minbarra d-drenaġġ minn taħt wiċċ it-triq?  

IL-PERIT ROBERT ZERAFA:     Il-biċċa l-kbira mill-bankina għaddew. Jista’ jkun hemm xi każi iżolati bħall-crossings jew fejn ikun hemm bankina li jkollha wisa’ ta’ anqas minn 1.5 metres li jgħaddu pajpijiet żgħar, imma nista’ ngħid b’kunfidenza li fl-Italian protocol dan kienu każijiet iżolati; il-maġġoranza tagħhom għaddejjin fil-verge, jiġifieri taħt il-konkos tal-bankina.  

THE CHAIRMAN: Jidher li din it-tema hija eżawrita u għalhekk nitlob lill-perit Zerafa sabiex jekk jogħġbu jkompli bl-informazzjoni li kien qed jagħtina.

IL-PERIT ROBERT ZERAFA:    Fil-każ tad-dumping charges għandi f’idejja – li wkoll qed nippreżentaha lill-Kumitat – lista bid-dati ta’ meta nbiddlu l-prezzijiet tad-dumping. Ninsab informat ukoll li fil-11 ta’ Frar 2004, il-Wasteserv bagħtet ittra lill-kuntratturi fejn kienet qed tinformahom bl-ewwel żieda li kienet se sseħħ. Ta’ min jgħid li t-tender ta’ l-Italian protocol għalqet f’nofs Jannar 2004 u allura sa dakinhar kien għad m’hemmx il-konferma taż-żieda ta’ dawn id-dumping charges u għalhekk ġejna suġġetti għall-variation in kwestjoni.   

Sadanittant aħna ħadna l-parir tad-dipartiment tal-kuntratti dwar dan - għalkemm huma ma kellhomx x’jaqsmu ma’ dawn ix-xogħlijiet – u fil-5 ta’ Mejju kienu bagħtu jgħidulna hekk:  “The general contracts committee has upheld claims for increases in the dumping charges of the construction period only when the increase in dumping charges occurred after the closing date of the tender.”.  U dan għaldaqstant  jikkonformi mal-każ li għandna quddiemna. 

ONOR.  CHARLES BUHAGIAR:  Jidher li l-qabża l-kbira fid-dumping charges saret bejn is-26 u s-27 ta’ Marzu 2004, fejn minn Lm0.78 per cubic metre telgħu għal Lm1.46 per cubic metre.

IL-PERIT ROBERT ZERAFA:  Nixtieq nippreċiża li l-payments għall-claims li ġew entertained fir-rigward tad-dumping charges saru against the presentation of chits fejn il-kuntrattur mar jagħmel id-dumping, jiġifieri ovvjament ma ħadniex pożizzjoni fejn il-kuntrattur jgħaddi kontijiet ta’ dumping b’volumi li aħna ma nafux fejn marru.  Fil-fatt aħna konna ħriġna wkoll memo lis-supervisors li kienu qed jiċċertifikaw dawk il-kwantitajiet biex ma jibagħtux kontijiet mingħajr dawn iċ-chits. Kien hemm każijiet fejn ċerti kontijiet kienu jiġu submitted b’karti volominużi ħafna għax kull darba li jidħol trakk jiġbor iċ-chit mingħand il-barriera fejn ikun mar. 

ONOR.  CHARLES BUHAGIAR:  Iċ-chit kien ikun fiha d-data?

IL-PERIT ROBERT ZERAFA:     Iva, għalhekk setgħu jiġu ċċekkjati.

ONOR.  CHARLES BUHAGIAR:   Ħalli mmur lura għad-domanda tiegħi.   Fil-fatt saru żewġ qabżiet kbar mhux waħda; bejn is-26 u s-27 ta’ Marzu 2004 kien hemm il-qabża li semmejt u bejn il-31 ta’ Ottubru u l-1 ta’ Novembru 2004 telgħet minn Lm1.46 per cubic metre għal Lm2.18 per cubic metre.  Fl-1 ta’ Jannar 2005 imbagħad telgħet għal Lm2.80 per cubic metre.  Jien naħseb li f’xi waħda minn dawn id-dati l-Wasteserv ma baqgħetx aktar responsabbli għad-dumping imma  ħaduh il-kuntratturi.  Hekk hu fil-fatt?

IL-PERIT ROBERT ZERAFA:   Mill-informazzjoni li kellna aħna mill-Wasteserv ma kien jirriżulta mkien dan, imma b’daqshekk m’iniex qed ngħid li mhux minnu. Din hija l-informazzjoni li ġbarna aħna.  

IL-PERIT MARIO ELLUL (Project Manager - ADT Network Infrastructural Directorate):   Dawn huma t-tariffi stabbiliti mill-Wasteserv. 

ONOR.  CHARLES BUHAGIAR:  Imma mbagħad il-kuntrattur kien qed jirċievi mhux il-Wasteserv.
ONOR. JESMOND MUGLIETT (Ministru għall-Iżvilupp Urban u Toroq):   Il-kuntrattur qiegħed iħaddem il-barrieri għan-nom tal-Wasteserv, jiġifieri dawk kienu the available provisions fejn kuntrattur seta’ jarmi. Kważi kważi l-issue jekk jitħallsux il-Wasteserv dirett hija superfluwa għaliex il-kuntrattur kellu jħallashom xorta u dawk kienu r-rati uffiċjali.

IL-PERIT ROBERT ZERAFA:  Meta qalulna biha l-argument ma kienx lil min qed iħallsu imma li huma kellhom kuntratt magħna u li r-rati kienu għolew. 

ONOR.  CHARLES BUHAGIAR:   Pero’ l-punt tiegħi huwa dan.  Jien naf li kien hemm skeda li permezz tagħha d-dumping charges kellhom jogħlew u żgur li dan ma kienx sitt xhur qabel kif hawn hawnhekk.  Kien hemm kwestjoni li kienet ilha għaddejja ħafna snin mal-Wasteserv u allura jien qed naħseb li meta qabżu din il-qabża kbira kien meta l-operat tal-barrieri waqa’ f’idejn il-kuntrattur.  Dan hu li qed nistaqsi jien u jekk forsi ma tafux intom jista’ jirrispondi s-segretarju permanenti. 

PERIT VINCENT CASSAR (Segretarju Permanenti fil-Ministeru għall-Iżvilupp Urban u Toroq):    Kif qiegħed tgħid inti, fl-1996/1997 kien hemm legal notice li stabbilixxiet id-dumping charges, imma f’Lulju 2003 il-gvern kien ikkuntrattja ma’ kuntrattur li għandu l-barrieri tiegħu biex jibda jsir id-dumping hemmhekk.  Kif qal il-Perit Zerafa, sad-29 ta’ Marzu 2004 ir-rata kienet għadha 39 cents kif kienet stabbilita fl-ewwel legal notice imbagħad wara dik id-data saret 73 cents.  (Interruzzjonijiet)  Safejn naf jien 39 cents per ton kif konna stabbilixxejniha fil-legal notice l-ewwel darba, imbagħad saret 73 cents per ton fid-29 ta’ Marzu 2004.  

ONOR.  CHARLES BUHAGIAR:   Meta l-operat inqaleb għand il-kuntrattur?

IS-SUR VINCENT  CASSAR:   Kien inqaleb għand il-kuntrattur disa’ xhur qabel, jiġifieri f’Lulju 2003. 

ONOR.  CHARLES BUHAGIAR:   Jiġifieri meta nqaleb l-operat għal fuq il-kuntrattur ir-riżultat kien li l-gvern kellu jħallas ma nafx kemm-il elf żejda.

PERIT VINCENT CASSAR:  Iva, dik hi r-realta’. 

ONOR. JESMOND MUGLIETT:  Imma l-issue m’għandhiex x’taqsam ma’ l-ADT u jekk xi ħadd irid jagħmel mistoqsija x’imkien ieħor naħseb li nsibu wkoll raġunijiet li jiġġustifikaw dan, forsi anke minħabba l-kontrolli neċessarji li jkun hemm bżonn għal mili ta’ barrieri bl-iskart tal-construction.

ONOR.  CHARLES BUHAGIAR:   Jien bl-ebda mod ma rrid niġi nterpretat li qed nikkritika lill-kuntrattur, imma li qed ngħid huwa li l-fatt li l-operat tal-barrieri ġew taken over mill-kuntrattur, fuq proġetti partikolari bħal dan, l-ADT spiċċat ħallset miijet ta’ eluf ta’ liri aktar.  

ONOR. JESMOND MUGLIETT:  Jista’ jkun li l-gvern m’għandux il-barrieri tiegħu fejn jagħmel id-dumping fihom.  Jiġifieri ma jridx jieħu into consideration biss il-cost tad-dumping imma anke l-użu ta’ sit li mbagħad se jiġi ppreġudikat minħabba l-istess dumping.

ONOR.  CHARLES BUHAGIAR:   Safejn naf jien il-barrieri se jiġu riklamati, imma mhux dak huwa l-punt tiegħi.  Il-punt tiegħi huwa li kien ikun għaqli għall-gvern li meta nvolva kuntrattur fl-operat tal-barrieri, almenu fejn jidħlu kuntratti tiegħu, jara li jieħu ħsieb l-interessi tiegħu u mhux iħalli li jiġri hekk, jiġifieri li nonfqu ma nafx kemm-il mitt elf lira aktar minħabba dawk iċ-charges.  This is the point I’m making. Ovvjament l-issue m’hijiex ta’ l-ADT imma naħseb li kienet deċiżjoni żbaljata.  

THE CHAIRMAN:  Onor. Buhagiar, ir-risposti u l-informazzjoni li ngħatatilna  tissodisfa t-tieni punt li tqanqal minnek fl-aħħar laqgħa?

ONOR.  CHARLES BUHAGIAR: L-unika ħaġa li ridt niċċara hija d-data li ssemmiet meta ħa over il-kuntrattur.  Jiġifieri l-kuntrattur ħa over fl-2003 u stabbilixxa d-differenza l-kbira fir-rati f’Marzu 2004.  

PERIT VINCENT CASSAR:  Hekk hu.

THE CHAIRMAN:   Perit Zerafa tista’ jekk jogħġbok tgħaddi għat-tulijiet tal-culverts fil-pedestrian zone u fit-toroq.

PERIT ROBERT ZERAFA:    Dik qiegħda indikata fl-ewwel sheet li tajtkom.  F’dik l-istess sheet hemm it-tulijiet separati stretch by stretch u hemm indikat fejn qiegħed taħt ir-road alignment u fejn qiegħed taħt il-bankina b’mod u manjiera  li qed jissostjeni l-loads. Jiġifieri prattikament is-service ducts kollha, tpoġġew kif tpoġġew, kellhom jissostjenu l-loads tat-triq. 

THE CHAIRMAN:  Mela ngħaddu għar-raba’ punt ta’ informazzjoni li jirrigwarda  l-comparison fil-quotations.

PERIT ROBERT ZERAFA:   Qed ngħaddi lill-Kumitat informazzjoni dettaljata dwar dan kif se nispjega. 

Qabel ma nibda fuq l-argument tas-service duct, tajjeb li ngħid li t-tliet lottijiet kienu ngħataw bħala kuntratti separati fejn anke kien hemm ċirkostanzi differenti u rati differenti.  Barra minn hekk f’kull lot kien tqabbad inġinier biex jieħu ħsieb kemm is-superviżjoni tax-xogħol u anke deċiżjonijiet bħal dawn tal-culverts.  Għalhekk kien hemm spectrum differenti fit-tliet każijiet.

Fl-ewwel sheet fuq in-naħa ta’ fuq hemm profile tal-culvert kif kien fit​-tender, jiġifieri b’depth ta’ 1.5. metre u removable cover slabs fuq in-naħa ta’ fuq.  Fl-ewwel sheet in-naħa t’isfel hemm il-breakdown tar-rata ta’ lot 1 u anke profile tad-drawing.  Nixtieq ngħid li dawn id-drawings m’humiex qed jiġu ppreżentati għal skop ta’ structural drawing, jiġifieri l-indikazzjoni bil-kulur aħmar ta’ fejn hemm ir-reinforcement huma a skopijiet indikattivi biss. 

Fuq il-paġna ta’ wara hemm l-istess tip ta’ presentation għaż-żewġ lottijiet l-oħra, jiġifieri lot 2 u lot 3.  Ta’ lot 1 u lot 2 kienu t-tnejn rashom ‘l isfel filwaqt li ta’ lot 3 kien impoġġi b’mod differenti.   Ta’ min isemmi wkoll li fil-lot 2 - dan l-argument konna ddiskutejnih ukoll fl-aħħar laqgħa – kien hemm il-każi ta’ l-istorm water u l-ADT kienet tat permess lill-kuntrattur li juża materjal simili għas-service duct, jiġifieri reinforced concrete, instead of PVC pipes.  U konna għedna li dan forsi seta’ effettwa l-prezz. 

Bħala comparison eżatt ta’ bejn breakdown u ieħor huwa diffiċli li jsir minħabba li kif spjegajt fil-bidu ta’ l-argument, it-tliet proġetti kienu ngħataw tliet kuntratti differenti, b’rati differenti u taħt is-superviżjoni ta’ tliet periti differenti, jiġifieri kull perit, meta ried jieħu deċiżjoni rigward is-service duct ħa l-prevailing circumstances li kellu fil-lot tiegħu fejn ra l-materjal li dan is-service duct se jissostjeni, jekk kienx hemm riskji ta’ water infiltration, it-tip ta’ load li se jissostjeni u t-tip ta’ servizzi li se jingħaddu.  Ovvjament dawn il-fatturi kollha ġew miġbura kollha fid-deċiżjoni li ħa l-inġinier, il-kuntrattur ta r-rati lill-inġinier in kwestjoni, aħna konna noqogħdu attenti li dawn ikollhom il-breakdowns tal-prezzijiet li qed jiċċekkjaw, kien hemm każijiet fejn kuntrattur ta lis-supervisor prezz, is-supervisor ikun naqqasulu, u dan kien jibagħtilna korrispondenza fejn turi dan it-tnaqqis.

Fix-sheet ta’ wara hemm summary bejn kull lot fejn qed jindika wkoll id-data kronoloġikament ta’ meta l-ADT irċeviet mingħand is-supervisor id-dettalji kollha neċessarji li kien hemm bżonn. Fuq in-naħa t’isfel tat-tieni sheet qed nippreżentaw dan id-dokument li huwa extracted from the “State of the Construction Industry Report” hekk kif ippreżentat mill-BICC.  Dan kien rapport ta’ l-2004 u kien l-ewwel tentattiv min-naħa tal-BICC biex tagħti dehra fuq kif kienet il-pożizzjoni dik is-sena fuq ċerti fatturi tal-kostruzzjoni.

Fil-każ tal-prezzijiet wieħed jista’ jara li bejn il-maximum u l-minimum hemm diverġenzi mhux ħażin u għaldaqstant we are submitting dan id-dokument bħala xi ħaġa li wieħed għandu jikkonsidra meta qed nitkellmu fuq comparison ta’ prezzijiet fl-industrija tal-kostruzzjoni f’Malta. Ta’ min isemmi wkoll li mill-informazzjoni li ppruvajt niġbor jien – u ċċekkjajt saħansitra ma’ l-NSO – din hija l-unika statistika li teżisti fuq prezzijiet tal-kostruzzjoni.

ONOR.  CHARLES BUHAGIAR:  Fid-dokument li kontu tajtuna d-darba li għaddiet kontu għedtulna li l-prezzijiet tal-culverts kienu ġew riveduti hekk:  Lot 1 minn Lm101 tela’ għal Lm230, lot 2 kien tela’ minn Lm101 għal Lm143 u lot 3 kontu għedtulna li tela’ minn Lm114 għal Lm235.

PERIT ROBERT ZERAFA:   Ir-raġuni hija għax fil-Lm235 hemm inkluż ukoll ix-xogħlijiet li saru fis-saqaf tad-duct.  Biex aħna naqblu eżatt mar-request li saret fl-aħħar laqgħa aħna dehrilna li kellna nagħmlu comparision fejn tajna t-tliet ducts mingħajr il-cover slabs biex wieħed ikun iggwidat aħjar. U għalhekk hemm dik id-differenza li ndikajt.
ONOR.  CHARLES BUHAGIAR:   Imma l-oħrajn huma korretti.

PERIT ROBERT ZERAFA:   Pero’ fl-oħrajn m’hemmx cover slabs għaliex il-perit li kien fuq dak il-lot in kwestjoni kien ħadem tip ta’ profile fejn ingħata l-pedament, imbagħad il-U channel tqiegħed bil-maqlub u b’hekk ma kienx hemm bżonn ta’ saqaf u titħalla toqba fuq għall-manhole.   

Fil-każ ta’ lot 3 it-tip ta’ struttura li ppreżenta l-perit kienet bil-cover slabs. 

THE CHAIRMAN:   Jiġifieri d-differenza hija fil-cover slabs?

PERIT ROBERT ZERAFA:  Iva.  Ta’ min isemmi wkoll li filwaqt li f’lot 1 u lot 2 kienu qed jissostjenu loads laterali mit-triq – anke fil-futur iridu jissostjenu loads ta’ service vehicles li jista’ jkun jitilgħu parzalment fuq il-bankina u din kienet waħda mir-raġunijiet għalfejn jitpoġġew fil-bankina u mhux f’nofs it-triq - fil-każ ta’ lot 3 tpoġġa fis-service load.  Għalhekk jista’ jkun li d-deċiżjoni li kien ħa l-perit f’dak il-każ kienet li minħabba li hemmhekk hemm ukoll industrial estate, is-service road kienet se tkun qed tisservisja quite some load. 

ONOR. CHARLES BUHAGIAR:  Imma xorta m’iniex qed nifhem kif inħadmu għax dawn l-affarijiet li qed tgħid int ma jaqblux.  Mill-informazzjoni li tajtuna l-aħħar darba lot 1 kien revised għal Lm230.  Allura dawn ma kenux jinkludu l-cover slabs?

PERIT ROBERT ZERAFA:  Il-cover slabs qatt ma kienu nklużi fil-Lm230 għax ma kienx hemm.    

ONOR. CHARLES BUHAGIAR:  Mela f’lot 2 ma kienx hemm cover slabs u tela’ minn Lm101 għal Lm143, f’lot 3 tela’ minn Lm114 għal Lm235 u issa qed tgħidilna li mingħajr il-cover slabs tela’ għal Lm148.

PERIT ROBERT ZERAFA:    Iva.  

ONOR. CHARLES BUHAGIAR:  Jiġifieri l-cover slab tagħmel Lm90 differenza?

PERIT ROBERT ZERAFA:  Imma kien magħmul minn reinforced concrete li kien direttament fis-service road għax f’dan il-każ ma kienx se jissostjeni l-ħajt tiegħu biss imma kien se jkun direttament taħt il-passing loads tal-containers li se jgħaddu minn hemmhekk. 

ONOR. CHARLES BUHAGIAR:   Jiġifieri dan ifisser li one square metre ta’ saqaf tqum Lm90 għax is-service duct għandu tul ta’ metru.

PERIT ROBERT ZERAFA:  Fil-breakdown li kont tajt tal-Lm235 kien hemm spjegat, jekk fil-kas nerġa’ nfittex ftit dak il-breakdown. 

ONOR. CHARLES BUHAGIAR:  Il-culvert huwa wiesa’ one metre u tajtuna l-prezz per metre run, jiġifieri one metre width by one metre length.  Issa d-differenza bejn dawn it-tnejn li hija l-cover slabs tal-culverts huwa Lm90.  Jiġifieri intom qed tgħidulna li s-saqaf qam Lm87 per square metre? 

PERIT ROBERT ZERAFA:  Ippermettuli niċċekkja ftit għax jista’ jkun li sar żball u kkwotajna minn korrispondenza fejn għamilna addition tal-Lm149, il-prezz tal-culvert, mal-prezz tal-culvert kif kien qabel, jiġifieri Lm95. Jiġifieri l-figura ta’ Lm235 kienet żbaljata.      

THE CHAIRMAN:  Forsi jista’ jispjega s-Sur Cassar.

IS-SUR  FRANCIS  CASSAR (Financial Controller, ADT):  Bażikament meta konna ħriġna l-figura ta’ Lm235 konna qed nikkwotaw minn korrispondenza tas-7 ta’ Diċembru tas-supervisor article u bi żvista konna ħadna ammont li fir-realta’ kien il-prezz tal-culvert l-antik li kien Lm85.  Jiġifieri jekk taqbad Lm85 u tgħodd il-Lm143 jiġi Lm235 meta fir-realta’ dawk il-Lm85 ma kienx il-prezz tas-saqaf.

THE CHAIRMAN:  Jiġifieri l-Lm235 hija żbaljata.

IS-SUR FRANCIS CASSAR: Iva, kien hemm żball fl-addition, pero’ l-variations inħadmu fuq il-Lm143, jiġifieri il-prezz tal-U channel.

ONOR. CHARLES BUHAGIAR:  Allura meta nħarġet l-istqarrija fejn intqal li l-prezzijiet għolew “tant” kien ibbażat  fuq dak il-prezz żbaljat, jekk se ngħidulu żbaljat?

IS-SUR FRANCIS  CASSAR:  Le, kien ibbażat fuq il-Lm143.

ONOR. CHARLES BUHAGIAR:  Kienet saret stqarrija politika ftit taż-żmien ilu fejn tajtu breakdown għaliex ....

ONOR. JESMOND MUGLIETT:  Konna tajna global overrun fuq is-service culverts mhux il-cost per service culvert.
ONOR. CHARLES BUHAGIAR:  M’iniex qed ngħid hekk jien.  Meta tajtu dan l-overrun fuq il-costs tal-culverts, fuq liema figura nħadmet?

IS-SUR FRANCIS CASSAR: Il-pagamenti saru u l-overruns inħadmu fuq il-Lm143,  il-prezz proprju ta’ l-overrun.  Dak l-iżball sar meta saret l-ewwel presentation lil dan il-Kumitat.

ONOR. CHARLES BUHAGIAR:  Forsi nistgħu nirranġawh għal darb’oħra? 

IS-SUR FRANCIS CASSAR:  Fil-fatt kif inhu issa huwa rranġat.  

THE CHAIRMAN:  Imma l-148 ma jinkludix is-slab.  

IS-SUR FRANCIS CASSAR:  le, ma jinkudix is-slab.

THE CHAIRMAN:  Allura s-slab kemm hu?

IS-SUR FRANCIS CASSAR:  Dak baqa’ l-istess kif kien fit-tender.  Fil-comparisons li tajna issa aħna kkomparajna l-U-sections biex nikkomparaw like with like.

THE CHAIRMAN:  L-ewwel wieħed li qiegħed rasu ‘l isfel ġie jiswa Lm230. 

IS-SUR FRANCIS CASSAR:  It-tieni wieħed qiegħed rasu ‘l isfel ukoll u ġie jiswa Lm143 u t-tielet wieħed qiegħed rasu ‘l fuq pero’ kkomparajna biss il-prezz tal-U-section u ma daħħalniex is-slab biex inkunu qed nikkomparaw like with like.

THE CHAIRMAN:  Imma li qed jistaqsi l-Onor. Buhagiar hu jekk id-differenza tirriflettix is-slab.
IS-SUR FRANCIS CASSAR:  Le, il-Lm235 kien żball.  Meta konna qed nagħmlu l-kalkolu l-ewwel darba ta’ kemm ġietna b’kollox, bi żvista konna ħadna l-ewwel parti tal-korrispondenza li ma kenitx tirriferi għas-slab imma kienet tirriferi għall-cost ta’ l-original structure.

THE CHAIRMAN:  Allura f’lot 3 b’liema rata tħallas?

IS-SUR FRANCIS CASSAR: Lm143 plus is-slab.  

PERIT ROBERT ZERAFA:  Ħalli nispjega b’mod aktar ċar.  F’lot 3 kien tpoġġa l-U-channel, wara tpoġġew xi travi żgħar mal-ġenb jiġifieri bħala levelling beams, imbagħad sar is-saqaf.  M’għandix eżatt il-breakdown minħabba l-fatt li l-informazzjoni li ntalbet kienet strettament dwar il-U-channel  u allura kieku daħħalna s-saqaf konna niżvijjaw, pero’ m’hijiex problema biex inġibulkom l-informazzjoni għal darb’oħra.   

ONOR. CHARLES BUHAGIAR:  Jekk sar żball, anke a fini ta’ informazzjoni korretta għall-Kumitat, ikun aħjar jekk nikkorreġuh ħalli it will supersede l-informazzjoni li ngħatajna d-darba ta’ qabel.  

THE CHAIRMAN:  Jiġifieri effettivament li qed jintalab huwa li l-figura ta’ Lm235 li kienet ingħatat qabel tiġi kkorreġuta u b’hekk tassiguraw lil dan il-Kumitat li l-ħlas li sar lill-kuntrattur għal dan ix-xogħol ma kienx bir-rata ta’ Lm235.

PERIT ROBERT ZERAFA:  Le, kien bir-rata ta’ Lm149 kif kien fil-kuntratt, plus l-ispejjeż ta’ l-islab u se ngħaddulkom l-informazzjoni dwar kemm kienu dawn.

THE CHAIRMAN:  Iva, tistgħu tibagħtu l-informazzjoni lis-segretarja tal-kumitat u hi tgħaddiha lilna.  Nistgħu issa ngħaddu għall-bill of quantities.  

PERIT ROBERT ZERAFA:  Fil-kopja li diġa’ tajnikom hemm breakdown ta’ kif il-kuntrattur wasal għall-prezz.   

THE CHAIRMAN:  L-aħħar request li kien sar fl-aħħar laqgħa kien għal informazzjoni dwar l-areas kollha ta’ l-overruns.   

ONOR. JESMOND MUGLIETT:  L-areas kollha ta’ l-overruns konna tajnihom fl-ewwel preżentazzjoni fejn kien hemm tabella li kienet tindika settur settur fejn kellna l-overruns.  

PERIT ROBERT ZERAFA:  Fil-power point presentation - fil-kas nagħmlulkom print out tagħha - konna għamilna table fejn il-BOQ kien isseparat f’summaries li ġeneralment jirriflettu t-tip ta’ xogħol bħal, per eżempju, bankini, u konna tajniha by lot.

THE CHAIRMAN:  Tistgħu jekk jogħġobkom tagħmlulna kopja tal-presentation ħalli tkun on record?

PERIT ROBERT ZERAFA:  Iva, nagħmlu print out ta’ l-islides. 

THE CHAIRMAN:  Tajjeb.  Jidher li l-matters arising mill-aħħar minuti ġew iċċarati u nistgħu issa nipproċedu.  

L-Onor. Buhagiar.

ONOR. CHARLES BUHAGIAR: F’dan il-Kumitat aħna konna qegħdin nanalizzaw għalfejn kien hemm cost overruns u kien hemm xi erba’ jew ħames items.
PERIT ROBERT ZERAFA:  Iva, kien hemm id-dumping charges, is-servizzi, shifting and laying, culvert service ducts u retaining walls.

ONOR. CHARLES BUHAGIAR:  U ddiskutejna kollox barra r-retaining walls.

PERIT ROBERT ZERAFA:  L-aħħar darba jien kont wasalt tard u ma nafx jekk kenux ġew diġa’ diskussi.

THE CHAIRMAN:  Le, konna waqafna fuq dawk l-items li qanqalna l-mistoqsijiet dwarhom l-aħħar darba.  Forsi tista’ tipproċedi fuq ir-retaining walls.

PERIT ROBERT ZERAFA:  L-ispiża tal-ħitan telgħet l-aktar minħabba l-fatt li meta kienu saru l-preparamenti ma kienx possibbli li wieħed jassigura ruħu eżatt il-livell tal-blat fejn hu u fejn se jsib il-pedament tajjeb biex ipoġġi l-ħitan.  Jiġifieri meta sar it-tħaffir, il-livell fejn wieħed seta’ jpoġġi l-pedament, f’każijiet kien aktar ‘l isfel milli kien maħsub fit-tender.  Kien hemm imbagħad każijiet oħrajn fejn is-servizzi li kellhom jitpoġġew żdiedu xi ftit u allura kienu jirrikjedu aktar wisa’.  Minħabba f’hekk it-trenching li kien neċessarju li jsir għas-servizzi li riedu jingħaddu kellu jsir viċin ħafna l-ħitan li ħafna minnhom kienu qodma ħafna u għaldaqstant meta makkinarju ta’ dik l-iskala kien ħaffer lejhom, ġew damaged u kellhom jinbidlu.  Jiġifieri meta kellek iktar depth ta’ ħitan kellek iktar ħxuna u allura l-ħxuna plus id-depth kabbret il-volum tal-ħajt għaliex ovvjament il-ħajt iktar ma jkun għoli iktar se tikber il-ħxuna fuq in-naħa t’isfel tiegħu.  Jiġifieri parti mill-overrun kienu l-ġebel u l-pedament tal-konkos li kellu jitħaxxen xi ftit.  Minħabba li kif għedt, ċerti ħitan kellhom jinbidlu u tellajnihom ‘il fuq mir-road level, dawn kellhom jiġu miksija bis-sejjieħ skond il-policy u għaldaqstant kien hemm iktar ħitan milli kien maħsub fit-tender li kellhom jiġu miksija mill-istess sejjieħ.  

ONOR. CHARLES BUHAGIAR:  Jista’ jkollna breakdown for each lot ta’ fejn żdiedu dawn il-ħitan?

PERIT ROBERT ZERAFA:  Fil-presentation hemm kemm żdied l-ammont tar-retaining walls f’kull lot, bil-kejl b’kollox.  F’lot 1 kien hemm aktar minħabba l-fatt li l-materjal hemmhekk kien l-iktar materjal ħażin li sibna mit-tliet lots.   Per eżempju, f’lot 3, jiġifieri l-parti minn Ħal-Luqa sa Ħal Qormi, ma kienx hemm ħafna għar-raġuni li minħabba li kien hemm ħafna servizzi taħt ma konniex inżilna ħafna u sibna ħafna blat.  Anke fin-naħa ta’ bejn Ħaż-Żebbuġ u Ħal Qormi il-blat ma kienx deep ħafna imma f’lot 1 kien hemm areas fejn kien hemm tafal u  ħamrija u f’ċerti partijiet it-triq saret direttament fuq għelieqi u allura kien hemm bżonn li tinqala’ l-ħamrija kollha.  Nista’ ngħid b’kunfidenza li l-ħitan li kien hemm hemmhekk ħafna drabi ma kenux tajbin u kellhom jinqalgħu kollha.   Jiġifieri ma kenitx deċiżjoni borderline; malli jarah l-ebda perit b’kunfidenza ma seta’ jgħid li se jagħmel triq u se jordom fuq dak il-ħajt.  Voldieri ħafna miż-żidiet kienu f’lot 1, jiġifieri minn Tarġa Gap sal-junction taċ-ċimiterju militari u anke ‘il fuq lejn l-Imtarfa fejn hemmhekk ukoll ma kienx tajjeb il-materjal.   

ONOR. CHARLES BUHAGIAR:  Jiġifieri dan irriżulta minħabba li ma saritx site investigation qabel ma nbeda x-xogħol.

PERIT ROBERT ZERAFA:  Site investigation kienet ftit diffiċli li ssir.  Jien ma kontx fil-preparation imma għamilt preparazzjoni ta’ tender, anzi meta tagħmel preparation ta’ tender fuq triq il-mod u manjiera kif tassumi fejn qiegħed il-livell tal-pedament u jekk il-ħajt once li jinqala’ ikunx tajjeb jew le hija dejjem deċiżjoni diffiċli ħafna.  Jiġifieri hemm ċertu riskju li wieħed irid jieħu.  Ovvjament wieħed jista’ jieħu attitudni u jgħid li se jassumi li kollox huwa ħażin u li l-blat qiegħed sular ‘l isfel kullimkien, jew inkella jista’ jassumi xi ħaġa inqas riskjuża u jkun ottimist.  Fejn qiegħed il-fine line u kif wieħed għandu jirraġuna ovvjament huwa dibattibbli meta tkun qed tagħmel stima.

ONOR. CHARLES BUHAGIAR:  Ma naħsibx li hija kwestjoni ta’ fine line, naħseb li jekk issir site investigation tajba tirriżultalek mill-ewwel.

PERIT ROBERT ZERAFA:  Kollox sew imma hawnhekk qed nitkellmu fuq 17-il kilometru ta’ triq u li fihom ftit kienu l-areas fejn ma kienx hemm ħitan.   Ħafna minnhom kienu għelieqi, jiġifieri kien hemm xi erba’ jew ħames filati mirdumin.  

ONOR. JESMOND MUGLIETT:  Ħafna drabi wħud minn dawn l-istretches kienu fejn twessgħet it-triq u l-esproprjazzjoni ssir kważi fl-istess perijodu ta’ l-award.  Allura qabel ma jkollok l-esproprjazzjoni f’idejk ma tistax tagħmel it-testing at  the exact  spot ta’ fejn għandek il-ħajt.  

PERIT ROBERT ZERAFA:  Iva, dik hija limitazzjoni oħra.  

ONOR. CHARLES BUHAGIAR:  Insomma testing tista’ tagħmel dejjem.   

PERIT ROBERT ZERAFA:  Broader than the discussion li qed nagħmlu fuq dan il-proġett partikolari nista’ ngħid li in general, jien bħala professjonist meta xi ħadd jgħidli biex nippreparalu tender li jkun iktar minn kilometru jew tliet kilometri insibha diffiċli biex nasal għall-istima u l-kwantita’ eżatta ta’ kemm se jkun hemm bżonn jinqala’ u kif. Jien naħseb li fit-tenders tal-bini ħafna mill-overruns ikunu fil-pedamenti u naħseb li kull perit xi kultant jeżita li jieħu riskji biex jagħti l-ammonti tal-pedamenti eżatti.  Issa fix-xogħlijiet tat-toroq ikun hemm mill-inqas 90% li jkunu pedamenti.  Jien m’iniex qed ngħid li dejjem se jkun hemm overruns, imma qegħdin aktar soġġetti għal tip ta’ overruns li normalment jinqalgħu fil-kostruzzjoni.   

THE CHAIRMAN:  Jiġifieri kif qed tgħid inti, kważi kważi l-overruns huma part and parcel minn  kwalunkwe proġett simili tat-toroq.

PERIT ROBERT ZERAFA:  Jien  nikkonsulta wkoll websites u magazines ta’ pajjiżi oħra u naf li l-kwestjoni ta’ l-overruns m’huwiex fattur li jiġri hawn Malta biss imma jiġri kullimkien, fis-sens li t-toroq huma ħafna aktar soġġetti għall-overruns f’kull pajjiż ta’ l-Ewropa.  Nista’ ngħid li min-naħa tagħna saret site investigation b’apparat li jgħidulu l-benkelman beam liema apparat jintuża anke f’pajjiżi oħra ta’ l-Ewropa.  Prattikament dan isiblek fejn jista’ jkollok weak spots pero’ meta tħaffer ma tħaffirx kull għaxar metri imma tieħu intervals  ta’, per eżempju,  100 metru.   Again,  id-deċiżjoni tal-perit li jieħu intervals ta’ 100 metru u mhux ta’ 500 metru ssir skond it-tip ta’ riskji li jkun qed jara.   Per eżempju, f’post fejn hu magħruf li jkollok ħafna materjal ħażin, ovvjament jagħmilha kull 100 metru jew kull 50 metru imma f’post fejn jgħid li mill-ġudizzju tiegħu, forsi anke għaliex ikun ħadem hemm fil-passat u jaf li hemm il-blat - għalkemm xorta jista’ jittradik għax Malta kif nafu għandna ħafna slips u l-materjal ħafna drabi jinbidel u anke jkun imħallat - ...  Jien ġieli kont f’site investigations fejn x’ħin nieħu t-test ninduna li lanqas ikun worth it li nkompli bit-testijiet għaliex lanqas ikun jikklassifika fil-classification tad-DIN li huwa l-istandard internazzjonali li nkejlu bih.

ONOR. CHARLES BUHAGIAR:  Tista’ forsi tgħidilna kemm kien il-cost overrun fuq ir-retaining walls meta mqabbel mal-valur oriġinali tat-tender?

PERIT ROBERT ZERAFA:  Kienet fil-presentation pero’ m’għandix f’idejja u għalhekk ikolli niċċekkjalek.

ONOR. CHARLES BUHAGIAR:  Mela mbagħad ġibilna l-informazzjoni darb’oħra.  Meta qed nitkellmu fuq ir-retaining walls intom inkludejtu wkoll il-ħitan li telgħu minn fuq wiċċ it-triq f’dan l-item?  

PERIT ROBERT ZERAFA:  Fl-item hemm inklużi wkoll il-boundary walls ukoll, pero’ ħafna drabi ż-żidiet ma kenux il-boundary walls għaliex kienet ittieħdet policy li nnaqqsu l-għoli tal-boundary walls u għalhekk ħafna mill-overruns kienu tal-ħitan mir-road level ‘l isfel.

ONOR. CHARLES BUHAGIAR:  Mela għaliex dawn il-boundary walls saru f’ċerti stretches u f’oħrajn ma sarux?  Qed nitkellem partikolarment fuq it-triq ta’ Srina ġewwa Ħaż-Żebbuġ.  Hemmhekk għandek tulijiet sħaħ ta’ triq fejn ma sarux boundary walls.  

ONOR. JESMOND MUGLIETT:  Qed nippruvaw nillimitaw kemm jista’ jkun il-ħitan għoljin li ħafna drabi jkunu ta’ ostaklu għal dak li jkun biex jara l-pajsaġġ.  Jekk wieħed iħares lejn il-pajsaġġ jara li fl-area m’għandekx ħitan tas-sejjieħ u aħna dehrilna li jekk konna se ntellgħu ħitan tas-sejjieħ fil-bidu ta’ dik il-parti kien se jkun ta’ ostaklu għal dak li jkun biex japprezza l-pajsaġġ tal-Ħemsija eċċ.

ONOR. CHARLES BUHAGIAR:  Imma kien hemm areas fejn il-boundary walls telgħu għoljin ħafna, per eżempju t-triq li tagħti mill-junction ta’ Chadwick Lakes lejn San Pawl tat-Tarġa, imbagħad hemm lengths oħrajn fejn ħadtu deċiżjoni li ma tagħmlulhomx boundary walls u baqgħu b’xejn. 

PERIT ROBERT ZERAFA:  Nikkonferma dak li kien qed jgħid il-Ministru jiġifieri li kien hemm policy li kemm jista’ jkun dawn il-ħitan ...

ONOR. JESMOND MUGLIETT:  Aħna kellna permess sa erba’ filati u fejn kien hemm sidien li taw prova li kellhom il-permessi tal-MEPA għal ħitan ogħla u kien hemm issues ta’ security għamilna re-instatement ta’ dawk il-ħitan bl-għoli oriġinali, pero’ fejn ħassejna li l-pajsaġġ kien sensittiv ippruvajna nagħmlu inqas minn erba’ filati.  

ONOR. CHARLES BUHAGIAR:  Jien naħseb li jekk għalqa li tkun ma’ main road  ma tagħmlilhiex ħajt ma jkollha security ta’ xejn.  

PERIT ROBERT ZERAFA:  Iva, fil-fatt kellna diskussjonijiet mas-sidien dwar din l-issue, imma mill-banda l-oħra ħajt ta’ żewġ jew tliet filati huwa ta’ security biżżejjed?

ONOR. CHARLES BUHAGIAR:  Safejn naf jien il-MEPA tagħti permess sa erba’ filati.  Issa jekk dak hux secure enough hija kwestjoni oħra, imma dawn  huma għelieqi li kellhom ħajt diġa’ qabel ma waqqajtuhulhom.

PERIT ROBERT ZERFA:  Onor. Buhagair inti qed tirriferi għall-junction tas-Saqqajja li tagħti għall-Imtarfa?  

ONOR. CHARLES BUHAGIAR:  Le, jien qed nirriferi għal Ta’ Srina, jiġifieri minfejn l-iskola ta’ St. Dorothy’s sejjer lejn it-triq tar-Rabat.  (Interruzzjonijiet)

THE CHAIRMAN:  Ħalli nwaqqafkom ftit għaliex qed immorru out of order; fejn saru u ma sarux il-ħitan huwa argument ieħor.  S’issa ġie kkonstatat li l-għoli tal-boundary walls kienet a deliberate decision min-naħa ta’ l-ADT.

PERIT ROBERT ZERAFA:  Deċiżjonijiet li kienu marbuta ma’ kwestjonijiet strutturali.   

THE CHAIRMAN:  Le, jiena għall-boundary walls qed ngħid.  

PERIT ROBERT ZERAFA: Skużani.

ONOR. CHARLES BUHAGIAR:  Imma l-punti li qed nagħmel jien huwa dwar dak li qal il-perit Zerafa, jiġifieri li meta ħarġu t-tender kien hemm boundary walls ta’ erba’ filati mat-triq kollha.

PERIT ROBERT ZERAFA:  Le, mhux kullimkien kien hemm.

ONOR. CHARLES BUHAGIAR:  Jiġifieri ddeċidejtu minn qabel li ma kontux se tagħmluhom kullimkien erba’ filati?  

PERIT ROBERT ZERAFA:  Le, ma kienx hemm boundary walls kullimkien qabel ma bdejna x-xogħol.  

ONOR. JESMOND MUGLIETT:  Safejn naf jien fl-istretches li semmejt int, Onor. Buhagiar, hemm ħitan tas-sejjieħ li ma ntmessewx.  Fit-tender oriġinali ppruvajna li kemm jista’ jkun nillimitaw il-ħitan li nibnu skond fejn huwa absolutely necessary għaliex nafu li kienet se tkun spiża.  Jien kont nixtieq li jekk se nagħmlu triq ġdida nagħmlu ħitan ġodda għaliex ikun jidher isbaħ, imma ovvjament ma stajniex għaliex konna nkabbru l-overruns.

PERIT ROBERT ZERAFA:  Kien hemm ukoll il-kwestjoni ta’ l-estetika.  

THE CHAIRMAN:  Imma x’kienet eżatt?  Konsiderazzjoni ta’ estetika jew konsiderazzjoni ta’ spiża?  

PERIT ROBERT ZERAFA:   Kienet deċiżjoni - li fl-opinjoni tiegħi kienet tajba - li kienet takkomoda liż-żewġ affarijiet. Jien ħafna drabi kont niġi kkonfrontat b’argumenti mingħand in-nies li ma kienx se jkollhom security, pero’ l-iskop tal-ħitan qatt ma kien ta’ security.  Jiġifieri billi tgħolli l-ħajt minn żewġ filati għal erbgħa xorta ma tkunx qed tissodisfa dak l-iskop.   

THE CHAIRMAN:  Jiġifieri l-għoli tal-boundary wall f’kull parti tat-toroq li ġew kostruwiti kien maħsub minn qabel jew ittieħdet deċiżjoni wara?  

PERIT ROBERT ZERAFA:  Hawnhekk qegħdin nitkellmu fuq tulijiet kbar ta’ kilometri u l-applikazzjoni għall-permessi saru fuq għoli standard ta’ erba’ filati.  Jien naħseb li trid tkun Nostradamus biex tkun taf eżatt fejn se tagħmel ħajt f’kull parti tas-17-il kilometru!  Dawn kienu wkoll deċiżjonijiet tal-periti.

THE CHAIRMAN:  Allura kulfejn żdied ikkumpensa għall-overrun?

PERIT ROBERT ZERAFA:  Kien hemm forsi overruns minn dak il-lat, imma mhux daqs kemm kien hemm overruns fir-retaining walls.  Għalhekk meta l-Onor. Buhagiar staqsieni fejn kienu l-overruns jien deherli li kelli neżawrixxi l-argument fuq dak il-lat milli fuq il-boundary walls.
ONOR. JESMOND MUGLIETT:  Mr Chairman, xtaqt inżid xi ħaġa.  Fil-bini tat-toroq, partikolarment fit-triq ta’ Ħal Far, kellna każi fejn wara li ħarġet it-tender, minħabba konsiderazzjonijiet oħrajn, bħal per eżempju cable tal-Maltacom li kienu se jdumu biex jixxiftjawh, iddeċidejna li ngħollu t-triq.  F’daqqa waħda tkun bnejt il-ħajt, togħla t-triq u tinduna li trid tgħolli l-boundary walls proporzjonalment.  Ma nafx jekk kienx hemm dawn il-każi fil-Protokoll Taljan.

PERIT ROBERT ZERAFA:  Ma naħsibx, dak kien każ iżolat f’dik it-triq partikolari.  

ONOR. JESMOND MUGLIETT:   For completeness sake xtaqt ngħid li b’żieda mal-ħames items li semmejna fil-każ ta’ l-overruns kien hemm is-service road li ddaħħlet mal-kors tax-xogħol f’Ħaż-Żebbuġ li l-ispiża għaliha kienet ta’ Lm300,000.

THE CHAIRMAN:  Fil-fatt din l-informazzjoni kontu tajtuhielna fil-presentation li kontu għamiltu.  Perit, taħseb li l-informazzjoni mitluba tista’ tikkommunikahielna during the week biex nhar l-Erbgħa nagħmlu l-aħħar seduta u nagħlqu?

PERIT ROBERT ZERAFA:  Iva, nikkonferma li nista’.

ONOR. CHARLES BUHAGIAR:  Jekk tippermettili, fuq il-kwestjoni tar-retaining walls tista’ taqsamha fi tnejn, jiġifieri retaining walls għalihom u boundary walls għalihom?  

PERIT ROBERT ZERAFA:  Se jkun daqsxejn diffiċli jekk tridu l-informazzjoni sa l-aħħar ta’ din il-ġimgħa.

ONOR. CHARLES BUHAGIAR: Mhux suppost li huwa diffiċli jekk intom fil-bill ħriġtu r-retaining walls għalihom u l-boundary walls għalihom. 

THE CHAIRMAN:  Se jkollna nieqfu hawnhekk għaliex sarli l-ħin biex nitkellem fil-plenarja.  Naġġorna l-Kumitat għal nhar l-Erbgħa, 9 ta’ Mejju, 2007 fis-7:00 p.m.  Jekk tilħaq tintbagħat l-informazzjoni qabel inkunu nistgħu nagħlqu definittivament dakinhar. Nirringrazzjakom.  

Fit-8:12p.m. il-Kumitat aġġorna.

